
Maqolada raqamli iqtisodiyot mamlakat iqtisodiy tarmoqlarini, xususan, oziq-ovqat sanoatini yanada 

rivojlantirishning asosiy omili sifatida qaralgan. Oziq-ovqat sanoati korxonalari faoliyatini tashkil 
etishda raqamli iqtisodiyotning unsurlaridan samarali foydalanish va yoʻlga qoʻyish usullari 

iqtisodiyotni alohida oʻrganish, oziq-ovqat sanoat tarmoqlarini modernizatsiya qilish va oziq-ovqat 

ishlab chiqaruvchi korxonalarnini qoʻllab-quvvatlash muhim sanaladi. Oziq-ovqat sanoati 

korxonalari faoliyatini zamovaniy boshqaruv tizimlaridan foydalanish hamda uning dolzabrligi ochib 
berilgan. 

oziq-ovqat mahsulotlari eksporti. 
  

Kirish. Raqamli iqtisodiyot va uning Oʻzbekiston Respublikasida, 
xususan, oziq-ovqat sanoatini rivojlantirishdagi rolini oshirish, ushbu 

sanoatda raqamli iqtisodiyot dasturlarini takomillashtirish, uni turli 

xorijiy davlatlar misolida koʻrib chiqish va oziq-ovqat sanoatida raqamli 
iqtisodiyotni yanada rivojlantirishning oqilona usullarini oʻrganish 

dolzarb hisoblanadi. 

Biz koʻrib chiqayotgan masalalar boʻyicha, Oʻzbekiston 

Respublikasining 2020-yil 5-oktabrdagi “Raqamli Oʻzbekiston – 2030” 

strategiyasini tasdiqlash va uni samarali amalga oshirish chora-tadbirlari 

toʻg‘risida”gi PF6079-sonli farmoni,  “Raqamli iqtisodiyot va elektron 
hukumatni keng joriy etish chora-tadbirlari toʻg‘risida” gi PQ4699-sonli 

qarori, “ Raqamli iqtisodiyot va “Elektron hukumat” tizimi 

infratuzilmalarini yanada takomillashtirish chora-tadbirlari toʻg‘risida”  
PQ4321 sonli qarorlarida keltirilgan bir qator vazifalar mamlakatimiz 

iqtisodiyoti, shuningdek, oziq-ovqat sanoati korxonalari faoliyati uchun 

ushbu maqolada amalga oshirilgan tahlillar naqadar dolzarbligini 
koʻrsatadi.  

Oʻzbekistonda iqtisodiyotni raqamlashtirish strategik ahamiyatga 

ega boʻlgan masala hisoblanib, Oʻzbekistonda yangi axborot-
kommunikatsiya texnologiyalari kundan kunga rivojlanib boribmoqda. 

Ushbu raqamli texnologiyalardan oziq-ovqat sanoat korxonalari 

boshqaruvida, masulot ishlab chiqarish jarayonida keng 
foydalanilmoqda. Ushbu tadqiqot mavzusini tanlashga yuqorida qayd 

etilgan dolzarb masalalar ta’sir koʻrsatdi. Oziq-ovqat sanoat korxonalari 

boshqaruvini takomillashtirishga hissa qoʻshadigan oʻtkir muammo 

bilan chambarchas bog‘liq. 

Mavzuga oid adabiyotlar tahlili.  Tadqiqotni amalga oshirishda 

oziq-ovqat sanoati korxonalari faoliyatini boshqarish boʻyicha mahalliy 
olimlarimizdan I.Y. Umarovning tadqiqotlarida tadqiq qilingan. 

Hududlarda oziq-ovqat sanoati korxonalarining moliyaviy iqtisodiy 

salohiyati amaliy jihatdan baholangan1. 
Xorijiy tadqiqotchi olimlardan M.Porter, M.V.Taradina, 

N.Protsiuk, O.Gorb, R.Grant va boshqalar. Sanoat sohasini, jumladan, 

 
1Umarov I.Yu. Oziq-ovqat sanoatida tadbirkorlik faoliyatini rivojlantirish (Andijon viloyati 

misolida). Diss. i.f.n. AMII 149 b. A. – 2009 

oziq-ovqat sanoati faoliyatini boshqarish mexanizmlarini 
takomillashtirishga hamda soha faoliyatini vertikal va gorizontal 

klasterli yondashuv asosida rivojlantirish boʻyicha tadqiqotlar olib 

borgan2.  
Fikrimizcha, oziq-ovqat sanoati korxonalarining klaster tizimi 

orqali boshqarish jarayoniga omillar ta’sirini baholash, oziq-ovqat 

sanoati korxonalari faoliyatiga mavsumiylik omili ta’sirini baholash va 

oziq-ovqat sanoati korxonalari faoliyatini boshqarish mexanizmlarini 

takomillashtirish masalalari soha faoliyatining rivojlanish davrini 

qisqartiradi hamda iqtisodiy samaradorlik koʻrsatkichlari ortadi. 
Tadqiqot metodologiyasi. Tadqiqotni amalga oshirishda oziq-

ovqat sanoati korxonalari faoliyati koʻrsatkichlarini baholash asosida 

monografik tadqiqotlar asosida nazariy va amaliy jihatdan keng oʻrganib 
chiqildi. Rasmiy statistik ma’lumotlari asosida asosiy koʻrsatkich 

hisoblangan boshqaruv samaradorligi koʻrsatkichlari aniqlandi. 

Tadqiqotni amalga oshirish jarayonida tadqiqot metodologiyasi sifatida 
ilmiy abstraksiya, korrelyatsion-regression tahlil, tahlil va sintez 

usullaridan foydalanildi. 

 Tahlil va natijalar. Oʻzbekiston Respublikasida 2022-yilda 
hududlar boʻyicha oziq-ovqat mahsulotlari ishlab chiqarishning oʻsish 

sur’ati tahlil qilingan. Hududlar kesimida ishlab chiqarish sanoatida eng 

yuqori oʻsish sur’ati 132,8% bilan Xorazm viloyati keying oʻrinlarda esa 
Sirdaryo viloyati va Toshkent shahrlari hissasiga toʻg‘ri kelmoqda. 

Undan keyingi oʻrinlarni Samarqand shahri(121,8%) va Andijon 

viloyati(118,6%) egallamoqda. Ishlab chiqarish sanoating eng past 

oʻsish koʻrsatkichi esa Navoiy, Surxondaryo va Farg‘ona viloyatlariga 

toʻg‘ri keladi. 

 Raqamli iqtisodiyot yalpi ichki mahsulotimizga ham bevosita 
ham bilvosita oʻz ta’sirini oʻtkazmay qolayotgani yoʻq. Ammo 

rivojlangan davlatlardan farqli oʻlaroq raqamli iqtisodiyotning 

mamlakatimiz yalpi ichki mahsulotidagi ulushi 2% atrofida stabil 
saqlanib turibdi. (1-rasm) 

2 Полухин А.А. Организатсионно-экономический механизм модернизатсии селского 

хозяйства России/ А.А. Полухин// Аграрная Россия. – 2012 - №5 с. 23-29 

1-rasm. Raqamli iqtisodiyotning Oʻzbekiston Respublikasi yalpi ichki mahsulotidagi ulushi 

 

“Raqamli Oʻzbekiston-2030” dasturi amalga oshirilishining 
birinchi yili boʻlgan 2020-yilda axborot va kommunikatsiyalar sohasiga 

investitsiyalar sezilarli darajada oʻsdi: yil davomida +115.9 foizga, yaʼni 

4128.2 mlrd soʻmga. Shu bilan birga, 2021-yil dastlabki ma’lumotlariga 
koʻra 5747.4 mlrd soʻm investitsiyalar AKT va dasturiy ta’minotlar 

uchun jalb qilingan. Lekin umumiy kapitalga kiritilgan investitsiyalarga 

nisbatan solishtirilganda raqamli iqtisodiyotga mamlakatimizda juda 

kam miqdorda investitsiya jalb qilinmoqda; 2019-yil 1.9%, 2020-yil 
3.6%, 2021-yil 2.3%. 

Ushbu tahlil natijalari shuni koʻrsatadiki, 2012-2022-yillar 

davomida mamlakatimizda ishlab chiqarish sanoatining oʻsish sur’ati 
oxirgi yillarda pasayib borganiga qaramasdan uning tarkibida oziq-

ovqat mahsulotlarining oʻsish koʻrsatkichlari ortib borgan. 

2-rasm. Oziq-ovqat mahsulotlari ishlab chiqarishning rivojlanishi3 

 

Oziq-ovqat sanoati korxonalari faoliyatini boshqarishda bugungi 

kunda klaster asosida faoliyatni boshqarish samarali sanalmoqda. Bunda 
faoliyatida ishtirok etuvchi bir necha hamkorlar, biznes muhiti 

elementlarini oʻz ichiga olgan klaster tarkibidagi biznes-jarayonlarni 

boshqarish tashkiliy hamkorlik asosida hal etiladigan asosiy 
masalalardan biridir. Ushbu turdagi hamkorlikning afzalliklari 

quyidagilardan iborat : 
– barcha darajadagi ishtirokchilarning yaqin hamkorligi; 

– ishtirokchilarning ushbu hamkorlikkka nisbatan qiziqishi; 

– biznes va uni tashkil etish etikasi; 
– uzoq muddatli hamkorlik va unda burchlarning paydo boʻlishi; 

– bir-biriga nisbatan ishonch va samimiyat belgilarining 

mavjudligi. 

 
3 O‘zbekiston Respublikasi Prezidenti huzuridagi statistika agentligi ma’lumotlari asosida tayyorlangan. 
4 Porter M. Competition Moscow: Publis’hing House “Williams”, 495 p.  P. 207. 2001 

Klaster tuzilmalarida munosabatlar nafaqat sanoqli ishtirokchilari 

oʻrtasida, balki bir vaqtning oʻzida butun guruhda quriladi, bu esa 
boshqaruv funksiyalarini bir muvofiqlashtirish aloqasi doirasida 

integratsiya qilish va birlashtirish jarayonini yanada murakkab va koʻp 

qirrali qiladi4 . 
Klaster uchun tizimni birlashtirish xususiyati eng muhim jihat 

hisoblanib, uning kuchlilik darajasi klasterni shakllantiruvchi va 
mustahkamligini ta’minlovchi omillarning mavjudligi va hajmi bilan 

belgilanadi.  

Oʻzbekiston Respublikasi Prezidentining 2019-yil 10-may kungi 
OʻRQ-537-son “Davlat-xususiy sheriklik toʻg‘risida”gi qonuni asosida 

oziq-ovqat sanoati sohasida tashkil etilishi taklif etilayotgan “Davlat 

xususiy sherikchiligi asosidagi oziq-ovqat sanoati korxonalari klasteri” 
faoliyati soha korxonalari iste’moli hamda iste’molga taqdim 

etilayotgan ishlab chiqarish va taqsimoti jarayonidagi klasterning 

yadrosi hisoblangan davlat-xususiy sherikchilik tamoyilida tashkil 

etilgan klaster orqali shakllantirilgan yetkazib berish tizimi hamda ularni 

mahsulotlarini oziq-ovqat sanoati korxonalariga yetkazib beriladigan 

resurslar va iste’molchilarga mavjud talab asosida yetkazib berishga 
tayanadi. “Davlat xususiy sherikchiligi asosidagi oziq-ovqat sanoati 

korxonalari klasteri” respublika hududida yashovchi barcha 

iste’molchilarning oziq-ovqat sanoati yoʻnalishdagi barcha ehtiyojlarini 
qondirishni koʻzda tutadi va umumiy holda uning tarkibi va faoliyat 

yoʻnalishlari belgilangan. 

Oziq-ovqat sanoati korxonalari uchun taklif etilayotgan 
klasterning markaziy subyekti hisoblangan korxonaning shakli sheriklar 

– mahalliy davlat boshqaruvi organ vakillari, xususiy tadbirkorlar hamda 

iste’molchilar vakillaridan iborat ta’sischilarning qoʻshgan ulushidan 
kelib chiqib shirkat yoki hissadorlik korxonasi shaklidan iborat boʻladi. 

Qabul qilinadigan qarorlarni ishlab chiqishda har uchala sherikning 

ishtirok etishi amalga oshiriladigan faoliyat natijasi boʻlgan mahsulotni 
yaratish, taqsimlash va iste’mol qilish jarayonidagi barcha 

subyektlarning manfaatlari hisobga olinishini ta’minlaydi. 

“Davlat xususiy sherikchiligi asosidagi oziq-ovqat sanoati 

korxonalari klasteri”ning boshqa oziq-ovqat klasterlardan alohida jihati 

shundaki – korxona oʻz faoliyati davomida bozor qonunlariga 

boʻysunadi va oziq-ovqat mahsulotlarini sihlab chiqarishdagi 
mavsumiylik muammosini kamaytirishga va uning narx mexanizmiga 

ta’sirini sezilarli kamaytiradi.  

Oʻzbekiston Respublikasi Prezidentining 2019-yil 20-martdagi 
PQ-4246-son “Oʻzbekiston Respublikasida bog‘dorchilik va issiqxona 

xoʻjaligini yanada rivojlantirish chora-tadbirlari toʻg‘risida”gi qarori 

asosida bu jarayonda zaruriy tarmoq issiqxona va saqlash obyektlarini 
qurish korxona uchun moliyaviy jihatdan nisbatan qimmatga tushadi va 

ushbu vositalarni qurish uchun korxonaga juda katta hajmdagi 

moliyaviy resurslar zarur boʻladi. Aynan mana shu jarayonda davlat-
xususiy sherikchilik mexanizmi orqali jarayonni moliyalashtirish uchun 

zarur boʻlgan moliyaviy resurslarning bir qismini ta’minlaydi5. 

Boshqacha aytganda, davlat-xususiy sherikchilik mexanizmi 
asosidagi oziq-ovqat sanoati korxonalari klasterining uchta asosiy 

jarayonida davlatning ishtiroki muhim hisoblanadi: 

1. Oziq-ovqat mahsulotlarini sotib olishda iste’molchilarning 

daromadi hamda ishlab chiqarish xarajatlarini inobatga olib, ulgurji va 

chakana narxlar belgilanishida qatnashish. 

2. Klasterning asosiy boʻg‘ini hisoblangan oziq-ovqat mahsuloti 
ishlab chiqaruvchi korxona tomonidan zaruriy korxona, issiqxona, 

muzlatgich bino-inshoot va boshqa tizimlarni yaratish jarayoni uchun 

moliyaviy resurslarni kiritish jarayonidagi davlat xususiy sherikchilik 
shaklida ishtirok etadi. 

3. Ishlab chiqarilgan va iste’molchilarga yetkazib berilayotgan 

oziq-ovqat mahsulotlarning sifatini belgilovchi sifat me’yorlari va 
standartlarini ishlab chiqish hamda unga amal qilinishini nazorat qilish 

jarayonidagi ishtirok. 

Oʻzbekiston Respublikasi Vazirlar Mahkamasining 2022-yil 20-
yanvar, 37-sonli “Respublikada oziq-ovqat mahsulotlari ishlab 

chiqaruvchilarini yanada qoʻllab-quvvatlash toʻg‘risida” qarorida 
quyidagilar belgilab berilgan: 

Oziq-ovqat mahsulotlarini ishlab chiqarish boʻyicha yangi tashkil 

etilayotgan istiqbolli loyihalarning infratuzilmasini yaratish bilan 
bog‘liq xarajatlarning 50 foizini, lekin har bir loyiha uchun 100 mln 

soʻmdan koʻp boʻlmagan miqdorda qoplash nazarda tutilgan. 

Koʻzda tutilgan maqsadlardan kelib chiqib, “Davlat xususiy 
sherikchiligi asosidagi oziq-ovqat sanoati korxonalari klasteri”ni tashkil 

etuvchi subyektlarning asosiy tarkibiga quyidagilarni kiritish mumkin: 

1. Qishloq xoʻjaligi – korxona uchun asosiy xomashyo yetkazib 
beruvchi tizim. 

2. Saqlash tizimi – mavsumiylik xususiyatini kamaytiradi, natijada 

klasterning samaradorligini oshirilishiga erishiladi hamda qishloq 
xoʻjaligi mahsulotlarini sifatli va katta miqdorda saqlashni yoʻlga 

qoʻyish faoliyatga mavsumiylikning ta’sirini kamaytiradi, natijada 

klasterning ish samaradorligi va muntazamligi oshirilishiga erishiladi. 
3. Xoʻjalik yurituvchi subyektlar – oziq-ovqat sanoati korxonasida 

amaliy faoliyat bilan shug‘ullanuvchi tadbirkorlar bilan ta’minlaydi. 

 
5  Umarov I.Y. Oziq-ovqat sanoatida tadbirkorlik faoliyatini rivojlantirish istiqbollari. 

Monografiya. – T.: Fan va texnologiyalar, 2014. –23 b. 

4. Issiqxonalar – oziq-ovqat sanoati korxonasini qish mavsumida 

uchun asosiy xomashyo yetkazib beruvchi boʻg‘in hisoblanadi. 

5. Oziq-ovqat sanoati korxonasiga asosiy xom ashyolarni 

chorvachilik va bog‘dorchilik orqali yetkazib beriladi. 

6. Yetkazib berish tizimlari oziq-ovqat sanoati klasterini tashkil 
etuvchi qishloq xoʻjaligi, chorvachilik, bog‘dorchilik va asosiy 

xomashyoni saqlash oʻzaro tizimlarini birlashtiradi (2-rasm).  

Ushbu klasterning asosini tashkil etuvchisi boʻlgan davlat-xususiy 
sherikchilik tamoyili asosida tashkil etiladigan oziq-ovqat sanoati 

korxonasi aholi punktining tabiiy-geografik joylashuvi, iste’molchilar 

soni, daromadi, toʻlov qobiliyati, barcha iste’molchilar hajmi va boshqa 
bir qator omillarni hisobga olgan holda oziq-ovqat mahsulotlarini ishlab 

chiqaradi6. 

Oziq-ovqat sanoati faoliyatida klaster tarkibidagi korxona, 
ta’minotchilar va xomashyo yetkazib beruvchilar oʻrtasidagi faoliyatni 

toʻg‘ri tashkil etish hamda aholi fikrini bilish va ular bilan doimiy aloqa 

oʻrnatish zarur. Tadqiqot ishini amalga oshirish davomida “Oziq-ovqat 
sanoati korxonalari klasteri”ni tashkil etish hamda uning ijobiy jihatlari 

va korxonalar faoliyati davomidagi samaradorliklar aniq asoslarga 

tayangan holda keltirildi. Ushbu klaster tizimidagi munosabatlarni 

milliy korxonalar faoliyatiga mos tashkil etilishini ta’minlash va nazorat 

qilishda oziq-ovqat sanoati korxonalari uchun amaliy faoliyatda 

foydalanish uchun tavsiya sifatida taklif etildi. 
Oziq-ovqat sanoati korxonalarining barqaror rivojlantirish holatiga 

erishishda muhim omillar sifatida iste’molchilar, investorlar, davlat va 

umuman, jahon hamjamiyati tomonidan qoʻyiladigan talablarga javob 
beradigan mexanizmni toʻg‘ri tanlab olish va uni qoʻllash muhim 

hisoblanadi. 

Korxonaning barqaror rivojlanishini ta’minlash oʻrinli darajada 
foydalanish maqsadida taklif etilayotgan mexanizmda ushbu 

korxonalarning barqaror rivojlantirish uchun amaldagi sifat darajasini 

takomillashtirish hamda asosiy ishlab chiqarish faoliyatini har 
tomonlama koʻtarish bilan erishiladi. 

Korxonani barqaror rivojlanishga erishish boʻyicha ahamiyatga 

ega boʻlgan qator chora-tadbirlar, xususan, raqamli texnologiyalarga 
asoslangan boshqaruv rejasini ishlab chiqish. Bu esa ushbu sanoat 

tarmog‘i korxonalarining rivojlanishi va taraqqiyotga erishishi 

imkoniyatlarini oshirmay qolmaydi. Ishlab chiqarish rejasini 

optimallashtirish, ishlab chiqarilgan mahsulotlarning sifat salohiyatini 

koʻtarishga qaratilgan tashkiliy chora-tadbirlarini ishlab chiqish, ishlab 

chiqarilgan mahsulotlarni mahalliy bozorlarda hamda jahon bozorida 
sotish, korxonalar oʻrtasidagi raqobat ustunligini ta’minlovchi 

mexanizmlarni ishlab chiqish, jahon tajribalari asosida mahsulot 

tannarxini pasaytirish yoʻllarini ilmiy jihatdan asoslash, ehtimoliy tusga 
ega boʻlgan ichki va tashqi risk darajasini toʻg‘ri baholash asosida riskni 

minimallashtirish kabi muhim omillarni e’tiborga olish korxonalarning 

rivojlanish boʻyicha ishlab chiqiladigan strategiyalarini amalga 
oshirishning aniqlik darajasini oshiradi.  

Shuning uchun korxonalarning asosiy faoliyati davomidagi 

ehtimoliy muammolarni oldindan prognoz qilish hamda ularni 
yumshatish boʻyicha quyidagi bir nechta chora tadbirlarni amalga 

oshirish samarali natija beradi: 
–  iqtisodiy omillar – daromad hajmiga mutanosib ravishda, 

korxonalarda ish haqi, resurs komponentlari uchun ajratilgan xarajatlar, 

mahsulot tannarxi va boshqalarni o ‘z ichiga oladi; 
–  texnologik omillar – korxonada ishlab chiqarishni 

yetarlicha diversifikatsiyasini ta’minlovchi texnologiyalar boʻlib, 

korxonada mahsulot tayyorlash hamda undagi jarayonlarini 
avtomatlashtirish, xomashyo va energiya tejamkor texnologiyalar 

ulushini koʻpaytirishni nazarda tutadi; 

–  ijtimoiy omillar – zamonaviy bilimlarga ega xodimlar 
ulushini orttirish, marketing tizimi orqali talabni toʻlaqonli oʻrganish, 

raqamli texnologiyalar bilan ishlash tizimini jadallashtirish va 

boshqalardan iborat; 
– ekologik omillar – mahsulot ishlab chiqarish jarayonida 

musaffo rivojlanish mexanizmi (MRM)ni hisobga olish, atrof-muhitni 

asrab-avaylash tendensiyasiga amal qilish va boshqalardan tarkib topadi. 

6 Mirzayev A.T. O‘zbekistonda turistik-rekreatsiya faoliyatini boshqarish metodologiyasini 

takomillashtirish. Iqtisodiyot fanlari doktori (DSc.) ilmiy darajasini olish uchun yozilgan 

dissertatsiya. –T.: TDIU. 2021. – 254-b. 

3-rasm. Oziq-ovqat sanoati korxonalarini raqamli texnologiyalar asosida rivojlantirish mexanizmi. 

 

Mahsulot ishlab chiqarishi hamda uning mavsumiylik 

tebranishlarni hisobga olgan holda ishlab chiqarish samaradorligi 
jihatidan kelgusida yaxshi samara berishida bu muhim omil ekani 

amaliyotda ma’lum. Oziq-ovqat sanoati korxonalari faoliyati 

yoʻnalishini yanada rivojlantirishda muhim oʻrin tutuvchi oziq-ovqat 
sanoati korxonalarini barqaror rivojlantirishning mazkur tashkiliy-

iqtisodiy mexanizmi amalda foydalanish uchun taklif etildi. 

Mazkur yoʻnalishda oziq-ovqat sanoati korxonalarini barqaror 
rivojlantirish asosida yangi harakatlar dasturini aniq tanlab olish muhim 

hisoblanadi. Shuningdek, ushbu korxonalarning kelajakda qanday 

oʻrinni egallashi va iqtisodiy koʻrsatkichlarini belgilab olish va unga 
yetishish yoʻlida innovatsion mexanizm va zamonaviy modellardan 

qoʻllash asosida boshqaruv taktikasini hamda boshqaruvning samarali 

qarorlarini tanlash soha korxonalarining barqaror rivojlanish darajasini 

belgilab beradi.darajasini belgilab beradi. 

Xulosa va takliflar. Mamlakatimizda oziq-ovqat sanoati 

korxonalari faoliyatini boshqarish mexanizmiga ta’sir etuvchi omillar, 
xususan, raqamli texnologiyalarga asoslangan tizimni joriy qilish hamda 

ularning oʻziga xos xususiyatlarini tadqiq etish asosida quyidagi 

xulosalarni qilish mumkin:  
– oziq-ovqat mahsulotlariga ehtiyoj hamisha yuqori 

boʻlganligini, bu ehtiyoj bundan buyon ham ortib borishini hisobga olib, 

mazkur sohadagi tadbikorlik subyektlari faoliyatini yanada rivojlantirish 
zarur; 

– oziq-ovqat korxonalarining xomashyo manbayi boʻlgan 

qishloq xoʻjaligida sanoat ishlab chiqarishning kichik sanoat 
korxonalariga davlat koʻmagini berish hamda ularga qoʻshimcha 

imtiyozlar yaratish;  

– oziq-ovqat sanoati korxonalarni ishlab chiqarish salohiyati, 
bilimi hamda malakasini oshirish tizimini yangilash va 

takomillashtirish. 

– tadqiqot davomida klaster tarkibidagi korxona, 

ta’minotchilar va agrar soha oʻrtasidagi munosabatlarni shakllantriish 

hamda ushbu munosabatlarni toʻg‘ri tashkil etilishini ta’minlash 

maqsadida amaliyotda foydalanish uchun ishlab chiqilgan “Oziq-ovqat 
sanoati korxonalari klasteri”ini raqamli texnologik tizim asosida tashkil 

etish hamda uning natijasida erishiladigan natijalar, shuningdek, oziq-

ovqat ishlab chiqarish faoliyatida jarayonni samarali tashkil etishda 

foydalanish amaliy izohlandi. 

 “Oziq-ovqat sanoati korxonalari klasteri” klaster tizimini 

amaliyotda tashkil etish samaradorligini baholashda hududlarda inson 
kapitalini rivojlanish darajasini, klasterning hudud iqtisodiyotiga 

ta’sirini, investitsion va innovatsion faoliyatni, klasterning tashqi 

aloqalarini rivojlanish darajasini, raqobat darajasini hamda 

ishbilarmonlik muhitini tahliliy oʻrganish lozim. 

 Oziq-ovqat sanoati korxonalari faoliyatini rivojlantirib 

borishga xizmat qiluvchi strategik salohiyat koʻrsatkichi korxonaga 

qarashli moddiy va nomoddiy boyliklar hamda ulardan foydalanish 
imkoniyati va manbalari bilan bog‘langan holda baholanishi maqsadga 

muvofiqligi aniqlandi. 

